
Supplerande tildelingsbrev 2026 - Universitetet i Oslo nr. 2 
Kunnskapsdepartementet viser til dialog om utkast til oppdrag. Departementet sender med 
dette eit oppdrag til Universitetet i Oslo om at Kulturhistorisk museum skal koordinere 
kartlegginga av beredskapen for kulturarv i krise- og krigssituasjonar ved dei underliggande 
institusjonane under Kunnskapsdepartementet. 
 
Kulturhistorisk museum vil inngå i ei arbeidsgruppe som består av Riksantikvaren, 
Kulturdirektoratet, Arkivverket, Nasjonalbiblioteket, Kulturhistorisk museum og Forsvarsbygg.  
 
Oppdrag 
Kunnskapsdepartementet ber Universitetet i Oslo ved Kulturhistorisk museum om å 
koordinere kartlegginga av beredskapen for kulturarv i krise- og krigssituasjonar ved dei 
underliggande institusjonane under Kunnskapsdepartementet. Arbeidet tek til hausten 2026 
og skal avsluttast sommaren 2027. Riksantikvaren skal koordinere oppfølginga av oppdraget 
i kraft av rolla som nasjonal koordinator for oppfølginga av Haag-konvensjonen. 
 
Føremålet med oppdraget er å kartleggje status for beredskapen for kulturarven i Noreg, 
identifisere eksisterande ordningar og tiltak og peike på eventuelle manglar. Føremålet er 
vidare å etablere eit felles grunnlag for å vurdere konkrete tiltak for ei meir heilskapleg 
oppfølging.  
 
Kunnskapsdepartementet ber Universitetet i Oslo ved Kulturhistorisk museum om framleis å 
vere representert i arbeidsgruppa som skal utarbeide ny handlingsplan for Noregs arbeid 
med vern av kulturarv i krise- og krigssituasjonar. 

Side 2 
 

Arbeidet skal gjennomførast innanfor dei ressursane Universitetet i Oslo rår over. 
 
Kunnskapsdepartementet takkar Universitetet i Oslo ved Kulturhistorisk museum for at de 
påtek dykk dette oppdraget. 
 
 
Med helsing 
 
 
Sander Tufte (e.f.) 
avdelingsdirektør 
 
 

Christoffer Wiig 
seniorrådgjevar 

